ՀԱՅՏԱՐԱՐՈՒԹՅՈՒՆ 
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
2022 թվականի ապրիլի 18-ի որոշմամբ և հրապարակվում է
«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը «ԻՀԱԿ-ԳՀԾՁԲ-ԳԼ-22/28»
Պատվիրատուն` ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ «ԻՆՖԵԿՑԻՈՆ ՀԻՎԱՆԴՈՒԹՅՈՒՆՆԵՐԻ ԱԶԳԱՅԻՆ ԿԵՆՏՐՈՆ» ՓԲԸ-ի կարիքների համար` «Ծրագրային ապահովման հետ կապված խորհրդատվական ծառայությունների» ձեռքբերման նպատակով կազմակերպված «ԻՀԱԿ-ԳՀԾՁԲ-ԳԼ-22/28» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 15.04.2022թ. ստացված հարցադրումը և դրա վերաբերյալ 18.04.2022թ. տրամադրված պարզաբանումը`

 Հարցադրում N 1`
Խնդրում եմ տրամադրել պարզաբանում՝ «ԻՀԱԿ-ԳՀԾՁԲ-ԳԼ-22/28» ծածկագրով հնանշման հարցման Հրավերի ՄԱՍ 1-ի 2․4․1 կետում նկարագրված Մասնակցի նմանատիպ փորձառություն (ՏԱ1) ենթաբաժնում ներառված պահանջի մասով, ըստ որի՝

«հայտը ներկայացնելու տարվա և դրան նախորդող 3 տարիների ընթացքում պատշաճ ձևով իրականացրել է առողջապահության ոլոտում նմանատիպ տվյալների բազայի կառավարման համակարգերի ներդրման առնվազն մեկ պայմանագիր, որի գումարը պակաս չէ մասնակցի գնային առաջարկի հիսուն տոկոսից»

Պարզաբանման կարիքն առաջացել է այն պատճառով, որ ուսումնասիրելով Կառավարության 02․05․2019թ․ 516-Ն որոշման 15-րդ կետի սահմանումը տեսնում ենք, որ Մասնակիցը կարող է ներկայացնել մեկ կամ մի քանի նմանատիպ պայմանագրեր, որոնց շրջանակում կատարված աշխատանքների ծավալը՝ գումարային արտահայտությամբ, պակաս չէ տվյալ գնման ընթացակարգի շրջանակում մասնակցի ներկայացրած գնային առաջարկի հիսուն տոկոսից։ Ստորև ներկայացնում ենք որոշման վերոնշյալ կետի ամբողջական շարադրանքը՝

«15) 61-րդ կետի՝

1) հրավերով պահանջվում է, որ մասնակիցը հայտով ներկայացնի հայտարարություն այն մասին, որ հայտը ներկայացնելու տարվա և դրան նախորդող երեք տարվա ընթացքում պատշաճ ձևով իրականացրել է համանման (նմանատիպ) առնվազն մեկ պայմանագիր, պայմանով, որ գնահատող հանձնաժողովը կարող է սույն կետի 2-րդ ենթակետի հիման վրա ներկայացված պայմանագրի (համաձայնագրերի, պայմանագրերի) կատարված լինելու իսկությունը ստուգել կոմիտեի միջոցով: Նախկինում կատարված պայմանագիրը (պայմանագրերը) գնահատվում է (գնահատվում են) նմանատիպ, եթե դրա (դրանց) շրջանակում մատակարարված ապրանքների, մատուցված ծառայությունների և կատարված աշխատանքների ծավալը (հանրագումարային ծավալը)` գումարային արտահայտությամբ, պակաս չէ տվյալ գնման ընթացակարգի շրջանակում մասնակցի ներկայացրած գնային առաջարկի հիսուն, իսկ ճանապարհաշինարարական աշխատանքների դեպքում` յոթանասուն տոկոսից: Ընդ որում, առնվազն մեկ պայմանագրի շրջանակում մատակարարված ապրանքների, մատուցված ծառայությունների և կատարված աշխատանքների ծավալը գումարային արտահայտությամբ չպետք է պակաս լինի տվյալ գնման ընթացակարգի շրջանակում մասնակցի ներկայացրած գնային առաջարկի քսան, իսկ ճանապարհաշինարարական աշխատանքների դեպքում` երեսունհինգ տոկոսից.»
Խնդրում ենք պարզաբանել, արդյոք Մասնակցի նմանատիպ փորձառության գնահատման ընթացքում հաշվի է առնվելու մասնակցի կողմից ներկայացված մեկ պայմանագրի շրջանակում մատուցված ծառայությունների ծավալը, թե մի քանի պայմանագրերի շրջանակներում մատուցված ծառայությունների հանրագումարային ծավալը։
Պարզաբանում N 1` 
Հարգելի գործընկեր, հարցմանն ի պատասխան պարզաբանում ենք, որ անհրաժեշտ է ներկայացնել հայտը պահպանելով Հրավերում նշված պահանջները:

Սույն հայտարարության հետ կապված լրացուցիչ տեղեկություններ ստանալու համար կարող եք դիմել 

« ԻՀԱԿ-ԳՀԾՁԲ-ԳԼ-22/28»  ծածկագրով գնահատող հանձնաժողովի քարտուղար` Մ. Մկրտչյանին:  

